
Njoftim pér shtyp

Komisioneri Publik ishte sot i pranishém né Kolegjin e Posacém té Apelimit, ku nisi shqyrtimi
gjygésor i ankimit kundér vendimit nr. 621, daté 13.2.2023, t¢ Komisionit té Pavarur té
Kualifikimit, pér subjektin e rivlerésimit, z. Erarbér Madhi, me detyré gjyqtar né Gjykatén
Administrative té Shkallés sé Paré, Tirané.

Gjaté verifikimit té prezencés sé paléve, kryesuesja e trupit gjykues béri me dije se Komisionerja
Publike, znj. Irena Nino, ushtruese e kétij ankimi, do té pérfagésohej né kété seancé nga
Komisioneri Publik, z. Florian Ballhysa, pér shkak se ajo e kishte t& pamundur pjesémarrjen e
saj.

Seanca vijoi mé pas me parashtrimet e paléve.

Komisioneri Publik, z. Florian Ballhysa, deklaroi se Komisionerja Publike, znj. Irena Nino, iu
géndron shkageve té ankimit, gé lidhen kryesisht me kriterin e vlerésimit té pasurisé dhe kérkon
nga trupi gjykues ndryshimin e vendimit t¢ Komisionit t& Pavarur té Kualifikimit, nr. 621, daté
13.2.2023, dhe shkarkimin nga detyra té subjektit té rivlerésimit, z. Erarbér Madhi.

Subjekti i rivlerésimit, népérmjet pérfagésuesit té tij ligjor, pretendoi pér té kundértén e shkageve
té ankimit, duke i kérkuar trupit gjykues té administrojé né cilésiné e provés akte té reja dhe t’i
japé kohé pér té siguruar njé dokument gé provon té ardhurat e personit té lidhur me té, té
siguruara nga bashképunimi me NATO-n.

Mé pas, subjekti i rivlerésimit iu pérgjigj pyetjeve té adresuara nga vézhguesi ndérkombétar dhe
nga njé prej anétaréve té trupit gjykues.

Pasi konsultimit né dhomé késhillimi, trupi gjykues vendosi té administrojé né cilésiné e provés
aktet e depozituara nga subjekti i rivlerésimit dhe, pér t’i dhéné kohé pér té siguruar aktet e tjera,
sipas kérkesés sé tij, trupi gjykues vendosi té shtyjé seancén mé daté 19.7.2023, ora 10:00.

Mbéshtetur né pikén 1, té nenit 16, té rregullores sé Institucionit t¢ Komisioneréve Publiké,
ankimi dhe parashtrimet jané publikuar né fagen zyrtare té kétij institucioni: http://ikp.al/ankime/

Institucioni i Komisioneréve Publiké éshté ngritur dhe funksionon né bazé té nenit 179/b dhe
aneksit té Kushtetutés sé Republikés sé¢ Shqipéris€, dhe ligjit nr. 84/2016, “Pér rivlerésimin
kalimtar t€ gjyqtaréve dhe prokuroréve né Republikén e Shqipérisé”.

Komisionerét Publiké pérfagésojné interesin publik gjaté procesit té rivlerésimit kalimtar té
gjyqtaréve dhe prokuroréve né Republikén e Shqipérisé.

Institucioni i Komisioneréve Publiké, bulevardi “Déshmorét e Kombit”, nr. 8, Tirané, www.ikp.al


http://www.ikp.al/

